
Maskirani muškarac u centru Tuzle ranio dvije osobe, policija traga za njim

Tuzlanski policajci intenzivno tragaju za napadačem koji je
sinoć hicima iz pištolja ranio dvije osobe u Rudarskoj ulici u
Tuzli, a potom pobjegao.

Kako je kazao glasnogovornik Tužilaštva Tuzlanskog kantona
Admir Arnautović, sinoć oko jedan sat poslije ponoći u Rudarskoj
ulici u Tuzli, ispred stambene zgrade za sada nepoznati
muškarac maskiran kapuljačom ispalio je više hitaca iz pištolja
prema 40-godišnjem Željku M. i 29-godišnjem Armiru M.

"Željko je jednim hicem povrijeđen u predjelu stomaka, dva
metka su ispaljena u njegovu lijevu i jedan u desnu nogu, a nakon
operacije je zadržan u Hirurškom odjeljenju Univerzitetskog
kliničkog centra u Tuzli. Armir je jednim hicem pogođen u desnu
potkoljenicu", precizirao je Arnautović.

Za osobom koja je u bjekstvu se traga i utvrđuje se njegov
identitet. U toku su istražne radnje kako bi se utvrdile sve
okolnosti i motivi za napad na spomenute muškarce.

